
大慧宗杲禅师简介

宗杲禅师，北宋末南宋初临济宗高僧，字昙晦，号妙喜，圆悟

克勤禅师之法嗣。 俗姓奚，宣州宁国（今安徽省）人，示寂于南宋

隆兴元年（１１６３），世寿七十五岁，僧腊六十一年，戒腊五十八年。

师夙有英气，年十二入乡校，然不喜儒业，遂入东山慧云禅

院，依慧齐禅师落发出家。 年十七，受具足戒。 偶阅古《云门

录》，恍若旧习，遂坚志研读修持。 年十九，辞师游方参学。

先后到太平、宣州、郢州各地，参礼过明寂珵、洞山微、坚首

座、心印珣、奉圣初、元首座等曹洞宗长老尊宿，学习洞宗宗旨，后

往江西宝峰泐潭礼谒湛堂文准禅师。 文准禅师见而异之，命为侍

者。

文准禅师临终前，嘱师追从圆悟克勤禅师。 文准圆寂后，师

往求故丞相张商英居士为文准禅师撰写塔铭，二人一见相契，遂

成至交。 张商英居士为师命庵名曰“妙喜”，并推荐师往谒克勤

禅师。

年三十七，师到汴京天宁寺参礼圆悟克勤禅师，未久，于言下

大悟。 克勤禅师遂命师主择木堂，日与士大夫交往。 不久，克勤

禅师授师心印并《临济正宗记》，纳为法嗣。 复令掌书记，分座领

众，众皆钦服，一时名震京师。 北宋靖康元年（１１２６），以丞相吕

舜徒奏闻，得赐紫袈裟并“佛日禅师”称号。

南宋建炎元年（１１２７），圆悟克勤禅师奉敕住持江西云居山

真如禅院。 次年，师往省觐。 至山次日，克勤禅师即命师为首座。

时云居高僧林立，人才济济，而座元久缺，实乃克勤禅师虚位以待

师至。 故此，座下有不平者，或出语发难，师从容应对，言辞锐利

敏捷，令人叹服敬重。 克勤禅师年老，凡事悉委诸师料理。 两年

后，克勤禅师退位归蜀，师乃主持寺中诸务。

绍兴元年（１１３１），师于云居山后古云门寺旧址创立云门庵，

亦称妙喜庵，静居修行，复开法讲经，四方钦从，学者云集，一时禅

风大振。

三年后，师由赣入闽，结庵于闽南之长乐洋屿，弘教传灯，得

法嗣十三人。 复应丞相张竣之请，主临安径山，集僧达两千有余，

皆一时之佼佼者。 道法之盛，冠于一时。

绍兴十一年（１１４１），师因对秦桧把持朝政不满，且有所议

论，故获罪被追回衣牒，充军湖南衡阳，不许传法交际。 师乃闭门

苦读，辑先师开示机语，加以评点发挥，成《正法眼藏》六卷。 十

年后，移粤南梅州。 梅州系瘴疠之地，非人可居，然师驻锡之后，

缁衲裹食奔趋相从者甚众。 又五年，乃得赦。

绍兴二十六年（１１５６），师得复僧籍。 四方名山大刹均虚位

争邀，皆不就座。 后奉诏敕住持宁波育王寺。 逾年，复主临安径

山，道俗钦慕如初。 宋孝宗于登基前，曾屡遣内都监入山谒师，请

师开示说法，并亲书“妙喜庵”三字以赠师。

绍兴三十一年（１１６１），师年迈求解，退居明月堂，不理寺务。

次年，宋孝宗赐师“大慧禅师”称号。 隆兴二年（１１６４），师示微

恙，书偈掷笔而逝。 孝宗皇宗亲制赞文，丞相以下百官纷纷入山

致祭，备极哀荣。 门弟子塔师全身于明月堂左侧。 诏明月堂为

“妙喜庵”，谥号“普觉禅师”，塔号“宝光”。 嗣法弟子九十余人。

师性格刚强正直，俊逸不羁，学识渊博，宗教兼通，且长于诗

文，善于作偈，尤以雄辩而负重名。 师之生前著作甚多，现存有其

门弟子所辑《语录》三十卷、《宗门武库》、《正法眼藏》等。

进大慧禅师语录奏札

　 　 臣僧蕴闻，窃以佛祖之道，虽非文字语言所及，而发扬流布，

必有所假而后明。 譬如以手指月，手之与月，初不相干，然知手之

所指，则知月之所在。 是以一大藏教为世标准，于今赖之。 臣山

野微贱，遭值圣明，屡获瞻望清光，禀承音旨。 圣言高远，非凡所

及，斯道庆幸，有待而兴，窃欣希阔之逢，敢陈诚切之恳。

伏念臣先师，前住径山大慧禅师宗杲，敏悟英发，直受正传，

善巧方便，开悟后学。 其平日提唱语要，臣随处记录，皆已成书。

既为《广录》三十卷，又为《语录》十卷，谨缮写诣阙上进，伏望万

机之暇，俯垂省览。

臣又伏见真宗皇帝景德年中，以僧道原所集《传灯录》颁降入藏。

６

今臣所进先师《语录》十卷，欲乞圣慈依上件体例，特赐指挥，亦令入

藏，用广流通，使后学皆得预闻，在先师益为不朽。 臣无任战灼俟命

之至。 取进止。

乾道七年三月　 日　 径山能仁禅院住持慧日禅师臣蕴闻奏札

７

大慧普觉禅师语录（上）



德潜题①

　 　 福州东禅报恩光孝禅寺。 本寺承知府安抚大观文公文备准

御批，降《大慧禅师语录》十册，令寘之名山大藏中，以永其传。

住持臣僧德潜谨刊为经板，计三十卷，入于毗卢大藏，用广流通。

以此功德，恭为今上皇帝祝延圣寿无疆，仰愿皇图巩固，凤历长

新，佛日增辉，法轮常转。

乾道八年正月　 日　 住持臣僧德潜谨题

８

① 题目为编者加。

